
БЕСПЛАТНИ ЧАСОВИ ПО ФИТНЕС И САМООДБРАНА ЗА ДЕВОЈКИ 
И ЖЕНИ

Од идната сабота (3. февруари) во спортската сала на основното училиште 
„Јан Амос Коменски“, полицискиот боречки клуб „Безбедност“ започнува со 
бесплатна обука за самоодбрана и фитнес, наменета за припадничките на 
понежниот пол кои живеат на територијата на Карпош. Оваа иницијатива ја 
подржаа советниците од Општина Карпош како дел од проектот „Фитнес и 
самоодбрана за девојки и жени“ во рамки на Програмата за еднакви можности 
меѓу мажите и жените. За реализација на овој проект, локалната самоуправа 
од својот буџет обезбеди финансиски средства во висина од 100.000 денари.

                Станува збор за десетмесечна обука која ќе трае до 30. ноември, 
а истата ќе се одржува двапати во неделата, односно во понеделник од 
21:00 до 22:00 часот и во сабота од 12:00 до 13:00 часот. Преку обуката, 
учесничките ќе се стекнат со техники за самоодбрана од напад на вооружен 
и невооружен напаѓач, за задржување на контролата, како и техники за 
реагирање во различни ситуации.  Овој проект има за цел да ја промовира 
родовата еднаквост и да го поттикне развојот на едукативни информации 
кои се поврзани со здравјето, виталноста и физичката култура кај жените и 
девојките.  

     

Пријавувањето започнува од понеделник (29.01.2024) на следниов телефонски 
број  070-358-398   

ОГЛАС ЗА ФИНАНСИСКА ПОДДРШКА НА ПРОЕКТИ ОД ОБЛАСТА НА 
ОБРАЗОВАНИЕТО ЗА 2024 ГОДИНА

 

Погледнете го огласот на следниов линк  

ОГЛАС ЗА ФИНАНСИСКА ПОДДРШКА НА ПРОЕКТИ 
ОД ОБЛАСТА НА ОБРАЗОВАНИЕТО ЗА 2024 ГОДИНА



Општина Карпош        Ул. Радика бр.9        www.karpos.gov.mk       gradonacalnik@karpos.gov.mk

И ГОДИНАВА ОПШТИНАТА ФИНАНСИСКИ ЈА ПОДДРЖУВА 
ПРОСЛАВАТА НА ПРАЗНИКОТ СВ.АТАНАСИЈ

По повод предстојниот празник Свети Атанасиј, кои жителите на Влае, 
Злокуќани и Пецо Божиновски-Кочо, традиционално го чествуваат овој голем 
ден, Општина Карпош финансиски ги поддржа со сума од по 30.000 денари 
за потребите на целосната организација.

Имено, советниците на Општина Карпош, ја одобрија бараната сума за 
поддршка на прославата на празникот, и со тоа на 31 јануари, жителите на 
трите урбани заедници ќе организираат пригодна славска посна трпеза.

Овој православен празник се одбележува секоја година во Влае, Злокуќани и 
Пецо Божиновски-Кочо.

КАРПОШ ДОБИ ДЕТАЛНА СТУДИЈА ЗА ЗЕЛЕНИЛОТО НА СВОЈА 
ТЕРИТОРИЈА

На барање на Секторот за екологија и енергетска ефикасност од Општина 
Карпош, тимот професори од Факултет за шумарски науки, пејзажна архитектура и 
екоинженеринг „Ханс Ем“, изработи Студија за урбаната дендрофлора во рамки на 
оваа локална самоуправа. Истражувањето  кое го спроведоа професорите Бојан 
Симовски, Иван Минчев и асистентот м-р Владимир Стојановски е изведено како 
нераскинлив дел од зеленилото во општина Карпош кое е застапено по градски 
четврти, а истото е во согласност со ГУП-от на Град Скопје за периодот 2012 – 2022 
година. Ваквиот начин на анализа овозможува реални показатели за квалитетот на 
живот на карпошани, од аспект на застапеното урбано зеленило кое се наоѓа во 
нивното непосредно животно опкружување.

 Според официјалните податоци од Зелениот катастар на градот Скопје, од вкупно 
евидентираните дрвја во главниот град, 27,8% (22.362 дрвја) се наоѓаат на територија 
на Карпош, додека пак бројот на грмушки на територија на општината изнесува 
7.942 примероци или 17,5% од вкупниот број грмушки на градско ниво. Во анализата 
на урбаната дендрофлора на локално ниво, се наведува дека зелените површини 
во општина Карпош не се само естетски додатоци на урбаниот пејзаж, туку тие 
претставуваат клучни компоненти на локалниот екосистем. Со изработката на оваа 
студија Општина Карпош добива релевантни податоци и показатели, во која насока 
треба да ја гради долгорочната стратегија за развој на екологијата и одржувањето 
на здравата животна средина.

 Оттука, целосната Студија за урбаната дендрофлора во Општина Карпош 
можете да ја разгледате на следниов линк:  https://karpos.gov.mk/wp-content/up-
loads/2017/08/karposs_dendroflora_sostojba_2023_web.pdf        

ДОПОЛНИТЕЛНИ ТЕРМИНИ ЗА ОБУКАТА ЗА САМООДБРАНА И 
ФИТНЕС

Општина Карпош ги известува сите заинтересирани припаднички на 
понежниот пол, како и оние кои досега го пријавиле своето присуство во рамки 
на    бесплатната обука за самоодбрана и фитнес, дека поради зголемениот 
интерес за оваа активност се воведуваат уште два дополнителни термини. 
Имено, наместо 3. февруари (сабота), припадниците на  полицискиот боречки 
клуб „Безбедност“ ќе ја одржат првата обука за самоодбрана и фитнес во 
спортскта сала на ООУ „Јан Амос Коменски“, овој петок (2. февруари) со 
почеток во 16:00 часот.

 

            Поточно, станува збор за следниов распоред на (четирите) термини во 
кои ќе се одржуваат гореспоменатите обуки:

 

Понеделник: 21:00 – 22:00 часот;
Петок: 16:00 – 17:00 часот;
Сабота: 12:00 – 13:00 часот и од 13:00 – 14:00 часот.

СЕ ЧЕСТВУВАШЕ ГОЛЕМИОТ ПРАЗНИК СВЕТИ АТАНАСИЈ
Традиционално, секоја година, на неколку локации во Карпош, граѓаните 
го одбележуваат големиот христијански празник Свети Атанасиј Велики. 
Денеска, на пладне, жителите на Злокуќани во голем број се собраа заедно 
да ја проследат свечената литургија со осветување на водата и храната, и 
да ги прогласат новите кумови за наредната година.

                Градоначалникот на Општина Карпош, Стевчо Јакимовски, им го 
честиташе овој голем празник на сите верници, со надеж за подобро здравје, 
бериќет, слога и мир.

 

                -Денеска е голем ден, свети Атанасиј, празник во кој што жителите 
на Влае, Злокуќани и Жданец го чествуваат на пригоден начин, со богата 
трпеза и весела атмосфера. Јас бев гостин во трите урбани заедници, како 
традиција која ја практикувам секоја година, да се видам со моите сограѓани, 
да споделиме она што имаме и секако да го прославиме празникот. Ова е 
една прекрасна традиција која се продолжува. За среќа, има се почесто 
помлади граѓани кои се јавуваат за кумови. Општината донира одредена 
сума средства за прославите на верските празници и нас ни е задоволство 
што сме дел од ваквите збиднувања и чествувања. – исктакна Јакимовски.

По посетата во Злокуќани, првиот човек на Општината, се упати кон Влае, 
кои исто така жителите на традиционален начин го одбележаа Свети Атанас, 
празникот кој ја означува средината на зимата, односно дека се поминати 
главните студови. По свечената литургија, се сервираше  Славска софра, а 
во попладневниот дел од денот, организирана е и музичка забава за поглемиот 
број на граѓани со топли напитоци и греано вино. Оваа манифестација се 
прославува секоја година, со цел да се продолжи традицијата на заедничко 
празнување и дружење.

ЗОНСКО ПАРКИРАЊЕ ВО ДЕЛОВИ НА КАРПОШ 1 И КАРПОШ 2

Општина Карпош ги информира граѓаните дека ЈП „Градски паркинг“ – 
Скопје започна акција за воведување на зонско паркирање на територија на 
локалната самоуправа, поточно во урбаните заедници Карпош 1 и Карпош 2. 
Овој процес ќе се одвива во неколку фази, со цел да се овозможат подобри 
услови за паркирање, полесен пристап до паркинг места, како и полесен 
проток на возила во овие населени места. Во првата фаза ќе бидат опфатени 
делови од Карпош 1, а за пријавувањето за паркинг дозволи, кое исто така 
ќе се одвива етапно, станарите ќе бидат навремено известувани, согласно 
динамиката на обележувањето на улиците.

По првата локација со организирано паркирање т.е. локалитетот МИДА, на ул. 
„Орце Николов“, каде во зона Д42 се вклучени адресите:
– Ул. „Орце Николов“, бр. 182, влез 1, 2 и 3
– Ул. „Орце Николов“, бр. 186 влез 1 и 2
– Ул. „Орце Николов“, бр. 188 влез 1 и 2 и
– Бул. „Илинден“ бр. 107, влез 1,
ЈП „Градски паркинг“ донесе одлука за проширување на зона Д42 со следните 
адреси:
– Ул. Андон Дуков бр.28, 29.
– Ул. Беждих Сметана бр.2, 3, 4, 5, 6, 7, 8.
– Ул. Бранислав Нушиќ бр.5, бр.6 влез 1, бр.7 влез 1, 2 и 3.
– Ул. Гиго Михајловски бр.1 влез 1, 2, 3, 4 и влез 5, бр.2 влез 1, 2 и 3, бр.2А влез 1, 
бр.3, бр.3А, бр.4 влез 1, 2, 3 и 4, бр.5 влез 1, бр. 7 влез 1 , бр.9А, бр.9 влез 1, 2 и 3, 
бр.10 влез 1, 2, 3 и 4.
– Ул. Даскал Камчев бр.1 влез 2, 3, 4 и 5 , бр.1А/1 влез 1, влез 6, бр.2 влез 1, бр.3 
влез 1,2,3 и 4.
– Ул. Драган Ѓаконовски Шпато бр.1, 3, 4, 5, 6, 7, 8, 9, 10, 11, 13, 14, 15, 17, 18 влез 
1, бр.19 и бр.35.
– Ул. Иван Аговски бр.1 влез 1,2 и 3, бр.2, бр.4 влез 1 и 2, бр.7 влез 1, бр.8 влез 1, 
бр.9 влез 1, 2, 3 и 4, бр.10 влез 1, 2 и 3, бр.11 влез 1 и 2, бр.13 влез 1 и 2.
– Бул.Илинден бр.89 влез 1, бр. 93 влез 1, бр. 97 влез 1, бр.103 влез 1.
– Ул. Крагуевачка бр.1, 3, 5, 7, 7А, 9 .
– Ул. Миладин Поповиќ бр.1 влез 1, бр.3А влез 1, бр.4А влез 1 , бр.4 влез 1, бр.5 
влез 1, бр.6 влез 1, бр.7 влез 1, бр.8 влез 1, бр.8А влез 1, бр. 9 влез 1, бр.10, 
бр.10А, бр.12 влез 1, бр.13 влез 1, бр.14 влез 1, бр.15 влез 1.
– Ул. Мирка Гинова бр.1, 3, 5, 7, 11, 13, 15, 19, 23, 25, 27.
– Ул. Никола Тесла бр.2 влез 1 и 2, бр.4 влез 1 и 2, бр.8 влез 1,2 и 3,бр.9 влез 1, 
бр.9А влез 1, бр.11 влез 1, бр.12 влез 1 и 2, бр.14 влез 1, бр.16 влез 1, 2 и 3 ,бр.18 
влез 1 и 2.
– Ул. Орце Николов бр.148, бр.152, бр.153А влез 1 и 2, бр.154, бр.155А влез 1 и 2, 
бр.155 влез 1 и 2,бр.156, бр.157 влез 1 и 2, бр.158, бр.160, бр.162, бр.162А, бр.164, 
бр.166, бр.168, бр.170, бр.172, бр.174, бр.176, бр.178, бр.180 влез 1, бр.184 влез 
1,2,3 и 4, бр.190 влез 1,2,3 и 4, бр.204 влез 1, бр.206 влез 1,
– Бул. Партизански одреди бр.48 влез 1, бр.48А влез 1 и 2.

– Ул. Руѓер Бошковиќ бр.1 влез 1,2,3 и 4, бр.3 влез 1, бр.5 влез 1,2 и 3, бр.8 влез 1 
и 2.
– Ул. Рузвелтова бр.51 влез 1, бр.51А влез 1, бр.55А влез 1 и 2, бр.59 влез 1 и 2, 
бр.63 влез 1, бр.63А влез 1,2 и 3 и бр.67 влез 1.
– Ул. Франклин Рузвелт бр.51 влез 1,2 и 3.
– Ул. 507 бр.4 влез 1, бр. 3 влез 1, бр.6, бр.7 ,бр.8, бр.9, бр.10 влез 1.
– Ул. Бранислав Нушиќ бр.4 влез 1,2, 3 и 4, бр.8 влез 1,2,3,4 и 5, бр.9 влез 1 и 2, 
бр.11 влез 1 и 2, бр.13 влез 1и 2, бр.17 влез 1 и 2.
– Ул. Веселин Маслеша бр.1 влез 1 и 2, бр.3 влез 1и 2, бр.9 влез 1,2,3 и 4,
– Ул. Веселин Маслеша (Шекспирова) бр.7 влез 1,2,3 и 4.
– Бул. Октомвриска револуција(8 ми Септември) бр.10 влез 1 и 2, бр.12 влез 
1,2,3 и 4,
– бр.14 влез 1 и 2.
– Партизански одреди бр.56 влез 1,2,3,4 и 5, бр.78 влез 1,2,3,4,5,6 и 7.
– Ул. Руѓер Бошковиќ бр.9 влез 1 и 2, бр.11 влез 1 и 2, бр.13 влез 1 и 2, бр.15 влез 
1и 2
– Ул. Шекспирова бр.1 влез 1,2,3 и 4, бр.3 влез 1 и 2, бр.5 влез 1 и 2.

Притоа, право на паркирање на зона Д42 ќе имаат граѓаните кои гравитираат 
на една од наведените адреси, по цена од 0 ден. за две станарски возила, а 
поднесувањето на Барања за нивно евидентирање во системот ќе се одвива 
етапно, согласно динамиката на означување на улиците, за што ќе бидат 
дополнително известени.
За повеќе информации, граѓаните исто така може да се обратат на контакт 
телефоните во ЈП „Градски паркинг“:
02/ 305 13 24 и моб. 070/309 144

ПОДОБРУВАЊЕ НА ВОСПИТНО-ОБРАЗОВНИОТ ПРОЦЕС ВО 
КАРПОШ

Градоначалникот Стевчо Јакимовски, вчера одржа координативна средба на 
која присуствуваа одговорните лица за образование, за детска, социјална 
и здравствена заштита од Општина Карпош, како и општинската просветна 
инспекторка и директорките на основните училишта и детските градинки 
кои функционираат на територијата на локалната самоуправа. Во рамки 
на редовниот работен состанок се говореше за тековните активности во 
училиштата и предучилишните установи  кои се поврзани со Општина Карпош, 
но и за подобрување на нивните материјално – технички услови за работа, со 
посебен фокус насочен кон осовременување на наставата со ИТ опрема.

Во таа насока, Општината обезбеди сопствени финансиски средства 
наменети за одделенските наставници, кои оваа 2024 година ќе бидат 
ангажирани во продолжениот училишен престој, во кој ќе бидат згрижени 
четвртоодделенците од Карпош. Според официјалната статистика на 
општинските служби, вкупно 5.996 ученици ја следат образовната наставата 
во основните училишта низ локалната самоуправа.

